
C. nr.100/22

GIYKATA THEMELORE MITROVICE-DEGA NE VUSHTRRI, Departamenti i
Pérgjithshém, me gjyqgtarin Jeton Zymeri, né ¢éshtjen juridike té propozuesit Sabri Hasani nga
Vushtrria, rruga “Xh. U.” ”A. G.” M. ., hyrja ., nr., té cilin e pérfagéson i autorizuari Xhafer
Maligi, avokat né Prishtiné, rruga ”A.G.” M. ., hyrja ., nr. ”, kundér kundérshtarit t& masés sé
pérkohshme té sigurimit S. U. nga V., Rr” R. M.” nr.. té cilin e pérfagéson Amir Bunjaku avokat
né P., rruga“B. D.e K. ..”, hyrja 3, nr.4, duke vendosur sipas propozimit pér caktimin e masés sé
sigurimit, jashté seance mé daté 16.05.2022 mori kété:

AKTVENDIM

I. CAKTOHET MASA E SIGURIMIT dhe i NDALOHET kundérshtarit t€ masés sé sigurimit
S. U.nga V . RrR. M.” nr.21, gé té shes apo né cfarédo ményre tjetér té tjetérsoj
paluajtshmériné, e cila gjendet né vendin e quajtur VV./M. Tita, e evidentuar si parcelé kadastrale
me nr. t& njésisé P-70202016-00054-8, me sipérfaqge prej 109 m? , toké bujgésore, aré e klasit 2,
Zona Kadastrale Vushtrri, krejt kjo e regjistruar né Certifikatén e datés 25.03.2022, deri né

plotfugishmériné e késaj céshtje kontestimore, apo deri né ndonjé vendim tjetér té késaj gjykate.

Il. DETYROHEN Zyra Kadastrale né Komunén e Vushtrrisé dhe Shérbimi Noterial né VVushtrri,

gé ndalimin nga paragrafi I té kétij dispozitivi ta evidentojné né regjistrat pérkatés té tyre.

I1l. OBLIGOHET propozuesi S. H. gé té ngrit padiné brenda afatit prej 30 ditésh, nga dita e
pranimit té kétij aktvendimi.
IV. OBLIGOHET kundérpropozuesi i sigurimit S. U. qé t€ autorizuarit t€ propozuesit t’ia paguaj

shpenzimet e procedurés né shumén totale prej 748,80 euro dhe até: né emér té pérpilimit té

propozimit shumén prej 208 euro dhe pér dy seanca shumén nga 270.40 euro, té gjitha kéto né
afat prej 15 ditésh nga dita e plotfugishmérisé sé kétij aktvendimi, nén kércénimin e ekzekutimit
té dhunshém.

Arsyetim

Propozuesi S. H. nga V., Rr ”Xh. U.” nr..., té cilin e pérfagéson i autorizuari Xhafer Maliqi,
avokat né Prishting, rruga UCK nr. 25, me daté 29.03.2022 ka parashtruar propozim pér caktimin
e masés sé pérkohshme té sigurimit, me té cilén ka kérkuar ti ndalohet kundérshtarit té masés sé
pérkohshme té sigurimit S. U. nga . Rr”R. M.” nr.21, gé té shes apo né ¢farédo ményre tjetér té
tjetérsoj paluajtshméring, e cila gjendet né Vushtrri né vendin e quajtur V./M.Tita, e evidentuar
si parcelé kadastrale me nr. té njésisé P-70202016-00054-8, me sipérfage prej 109 m? , toké
bujgésore, aré e klasit 2, Zona Kadastrale V. krejt kjo e regjistruar né Certifikatén e datés
25.03.2022, duke theksuar se jané plotésuar kushtet pér caktimin e té njéjtés, pasi gé pa caktimin
e masés sé pérkohshme té sigurimit ekziston rreziku gé kundérshtari i masés sé pérkohshme té
sigurimit té shes, tjetérsojé apo té kryej ndonjé veprim né paluajtshmériné kontestuese, me
ndérrimin e pronaréve apo uljen e vlerés sé paluajtshmérisé, e qé do té kishte pasoja té

pariparueshme pér propozuesin e masés sé pérkohshme té sigurimit.

Gjykata me Aktvendimin C. nr.100/22 té datés 08.04.2022 e ka aprovuar propozimin e palés
paditése dhe e ka caktuar masén e pérkohshme. Kundér té njéjtit aktvendim me datén 15.04.2022
ka ushtruar kundérshtim i autorizuari i kundérshtarit t¢ masés sé sigurimit av. Amir Bunjaku nga

Prishtina, me arsye té paragitura mé afér si né kundérshtim.

Lidhur me kété kundérshtim, gjykata ka caktuar seancén shqyrtuese cila éshté mbajtur me datén
21.04.2022. Me propozimin e té autorizuarit té propozuesit té masés sé sigurimit, gjykata me
daté 27.04.2022 ka mbajtur seancén e radhés, né té cilén kané dégjuar propozuesi i masés,

kundérshtari i masés dhe déshmitari B. M.

Né kété seancé kané prezantuar propozuesi dhe kundérpropozuesi, té autorizuarit e tyre dhe
déshmitari B. M..
| autorizuari i propozuesit av. Xhafer Maliqi nga Prishtina ka deklaruar se mbetet né térési né

théniet e méparshme nga seanca e kaluar.

Propozuesi S. H. ka deklaruar se parcelén me shtépi e ka bleré né vitin 2004 nga B. M. né gjendje

si¢ éshté edhe tani, se para 3 ose 4 muajve iu ka ofruar mundésia pér dhénien e parcelés pér

ndértim té larté, por e ka kuptuar gé sipérfagja prej 1 ari e 9 metra né té cilén pérfshihet edhe
gjysma ose pak mé shumé se gjysma e shtépisé, evidentohet né emér té kundérshtarit té masés

Skénder Uka dhe deklarimet e tjera mé gjerésisht si né procesverbalin e késaj seance.

| autorizuari i kundérshtarit té masés av Amir Bunjaku nga P. ka deklaruar se mbetet né prané
pérgjigjes té dhéné kundér aktvendimit pér caktimin e masés sé si dhe deklarimeve né seancén e

kaluar.

Kundérshtari i masés sé sigurimit S. U. ka deklaruar se diku né vitin 2004 me B. M. kané pasur
marréveshje pér ndérrimin e parcelave, njéra prej 4 ari e 30 metra dhe tjetra prej 4 ari e 7 metra
dhe té njéjtit né até kohé ia ka treguar gjendjen si¢ éshté edhe tani, se i ka treguar B. se sipas
fletés poseduese jané 4 ari e disa metra, por ndoshta fizikisht nuk éshté kjo sipérfage sepse
shtépité i kané bashké me agjallarét e tij dhe deklarimet tjera mé gjerésisht si né procesverbalin

e késaj seance.

Déshmitari B. M. ka deklaruar se ne vitin 2004 i kané ndérruar parcelat me kundérshtarin e masés
sé sigurimit S. U.. Gjendja e parcelés ka gené e njéjté si tani, e rrethuar me mure. Pastaj kété
parcelé ia ka shitur propozuesit S. H. ndérsa sa i pérket bartjes sé pronésisé, té njéjtin e ka
udhézuar gé té kontaktoj me kundérshtarin e masés-S. U. dhe deklarimet tjera mé gjerésisht si

né procesverbalin e késaj seance.

Gjykata me Aktvendimin C. nr.100/22 té datés 28.04.2022 e ka obliguar propozuesin S. H. gé
né emér té garancisé pér masén e propozuar té sigurisé, brenda afatit prej 3 ditésh, t’i deponojé
prané arkés sé késaj gjykate, pérkatésisht né xhirollogariné e Késhillit Gjygésor té Kosovés pér
depozita civile, shumén né lartési prej 5.000 euro. Propozuesi brenda afatit té pércaktuar e ka

béré pagesén e shumés sé caktuar nga gjykata dhe ia ka dorézuar gjykatés urdhérpagesén.

Gjykata shgyrtoi me kujdes propozimin pér masén e sigurisé si dhe deklarimet e paléve lidhur
me caktimin e tani masés sé sigurimit né seancén shqyrtuese té mbajtur me datés 27.04.2022 ,
dhe pas analizimit té provave materiale té cilat gjenden né shkresat e Iéndés, gjykata ka ardhur

né pérfundim se propozimi i palés paditése pér caktimin e masés sé sigurimit, éshté i bazuar.

Me nenin 297 té LPK-sé&, éshté paraparé se “Masa e sigurimit mund té caktohet né qofté se
propozuesi i sigurimit e béné té besueshme ekzistimin e kérkesés apo té drejtés subjektive té tij,
dhe né qofté se ekziston rreziku se pa caktimin e masés sé kétillé pala kundérshtare do té mund

té pamundésonte apo véshtirésonte dukshém realizimin e kérkesés, sidomos me tjetérsimin e

pasurisé sé vet, me fshehjen e saj, me ngarkimin apo me ndonjé ményré tjetér, me té cilén do ta
ndryshonte gjendjen ekzistuese té gjérave, ose né ndonjé ményré tjetér do té ndikonte negativisht
né té drejtat e propozuesit té sigurimit”. Po ashtu me nenin 300 t&€ LPK-sé &shté paraparé se pér
sigurimin e kérkesés sé drejtuar kah sendi i caktuar apo kah njé pjesé e tij mund té caktohen disa
lloje té masave té sigurimit, ndérsa me nenin 304.3 té LPK-sé, éshté pércaktuar se, mes tjerash,
“Propozuesi né€ propozimin e tij duhet t’i tregojé edhe faktet mbi té cilat mbé&shtetet kérkesa e tij,
si dhe té propozohen mjetet provuese me té cilat mund té provohen pretendimet e parashtruara

né propozim”, si dhe qé kéto “mjete provuese t’ia bashkéngjisé propozimit”.

Gjykata pas analizimit dhe vlerésimit té provave té cilat gjinden né shkresat e 1éndés, erdhi né
pérfundim se propozimi i propozuesit pér caktimin e masés sé sigurimit éshté i bazuar nga fakti
se ekziston rreziku gé pa caktimin e masés sé sigurisé do té véshtirésohet dukshém realizimi i
kérkesés nga propozuesi, i paraparé me nenin 297.1 pika b), ekzistimin e rrezikut real se pa
caktimin e masés sé propozuar pala paditése do té pésojé dém té pariparueshém. Duke u nisur
nga propozimi i propozuesit me té cilin ka kérkuar gé té t’i ndalohet kundérshtarit té masés gé té
mos e shes apo né ¢farédo ményre tjetér té tjetérsoj paluajtshmériné, e cila gjendet né vendin e
quajtur V/M.T, e evidentuar si parcelé kadastrale me nr. té njésisé P-70202016-00054-8, me
sipérfage prej 109 m? , toké bujgésore, aré e Kklasit 2, Zona Kadastrale Vushtrri, krejt kjo e
regjistruar né Certifikatén e datés 25.03.2022, rrjedh fakti se nga ky propozim dhe provat té cilat
gjenden né shkresat e Iéndés, vérehet se ka rrezik se pa caktimin e masés sé kétillé pala
kundérshtare do t€ mund té pamundésonte apo véshtirésonte dukshém realizimin e kérkesés,
sidomos me tjetérsimin e pasurisé sé vet, me fshehjen e saj, me ngarkimin apo me ndonjé ményré
tjetér, me té cilén do ta ndryshonte gjendjen ekzistuese té gjérave, ose né ndonjé ményré tjetér
do té ndikonte negativisht né té drejtat e propozuesit té sigurimit.

Lidhur me shpenzimet e procedurés, gjykata vendosi pérshtatshmérisht konform nenit 452 par.1
té LPK-sé.

Bazuar né té lartcekurat, gjykata e aprovoi propozimin e palés paditése pér caktimin e masés sé
sigurimit, pasi vlerésoi se jané plotésuar kushtet ligjore té parapara me nenin 297.1 pika a) dhe
b) e LPK-sé&, pér tu caktuar njé maseé e tillé.

Nga sa u tha mé larté e konform dispozitave ligjore té parapara me nenin 297, nenin 306 par. 3

lidhur me nenin 142.5 té LPK-sg, kjo gjykaté vendosi si né dispozitiv té kétij aktvendimi.

GJYKATA THEMELORE MITROVICE-DEGA NE VUSHTRRI
Departamenti i Pérgjithshém-Divizioni-Civil
C. nr.100/22, daté 16.05.2022

Gjyqtari

Jeton Zymeri

KESHILLE JURIDIKE: Pala e pa kénaqur ka té drejté ankese né afat prej 7 dite pas dités sé
pranimit té njéjtit, Gjykatés sé Apelit né Prishting, népérmjet té késaj gjykate.

